
DPello Olano etxean da.Pello Olano lizartzarra hiru urte eta bi  hilabete
preso pasa ostean, herenegun atera zen Murtziako espetxetik. Atzo goizaldean iritsi zen
herrira, eta euskal preso ohiak 70 lagun zituen zain herriko plazan. Bertan, harrera beroa
egin zioten. Oraindik epaiketaren zain jarraitzen du preso ohiak. q6

Alde Zaharreko
lokalen
alokairua
finantzatuko
du udalak
Tolosako Udalak, Alde Zaharra dinamizatu
nahian, zerbitzuetako negozioei ekiteko 
diru laguntzak eskainiko ditu q2

Udaberrik 300 haur
elkartuko ditu 
Dantzari Txiki eta
Erromeria egunean   
Tolosako Udaberri dantza taldeak antolatutako
jaia hilaren 23an izango da; zortzi dantza taldek
Euskal Herri osoko dantzak eskainiko dituzteq2 Dantza taldeko ordezkariak atzo eginiko aurkezpenean. I. URKIZU

Adunatik 
sartu eta
Ikaztegietatik
aterako da 
18. Korrika, gaur
Euskararen aldeko
lasterketari Andoainen
emango zaio hasiera, eta
17:00etatik aurrera lehen
urratsak Tolosaldea
zeharkatuz emango ditu q5

Larraulen Joxe Migel
Irazu asteasuarra
omenduko dute
III. Larraul-Asteasu-Larraul lasterketa igandean
izango da,Utseta kirol elkartearen eskutik q4

LAN ESKARIA

Etxeko lanetarako.Etxeko la-
nak egin edota haurrak zaintze-
ko, emakume euskaldunak bere
burua eskaintzen du. Autoa ba-
dauka. Interesatuek honako bi
telefono hauetako batera deitu
dezakete: 943 696882 edo
606 521992.

G Iragarki laburrak

GALDUTAKOAK

Txakurra.Pasa den igande goi-
zean,Appatta industrialdean
Setter Ingles arrazako eta ma-
rroi-txuri koloreko txakurra gal-
du zen.Ikusi duenak edo zerbait
jakin dezakeen edonork,deitu
dezala 637 998 926 telefono
zenbakira.

Itzea Urkizu Tolosa

2007an hasi zen, Tolosako Udala,
Erretengibelen bidez, Alde Zaha-
rreko komertzioetarako diru la-
guntzak ematen. Orain, eskain-
tza zabaldu egin du udalak, eta
merkataritza jarduerez gain, au-
rrerantzean hirugarren sektore-
ko negozioak martxan jarri nahi
dituztenek ere, eskatu ahal izan-
go dituzte laguntza ekonomiko
hauek. Modu honetara, Alde Za-
harra sustatzeko helburu horre-
kin jarraituko du udalak, eta abo-
katu bulegoei, hortz klinikei,

aholkularitza zerbitzuei eta an-
tzeko negozioei aukera emango
diete hiriaren erdigune historiko-
an finkatzeko: «Alde Zaharra di-
namikoago egin nahi dugu, eta
bide horretan, Kale Nagusia ar-
datz bilakatu nahi dugu. Honen
harira, aipatzekoa da uda aurre-
tik hiru komertzio berri izango di-
rela kale honetan», nabarmendu
du Ibai Iriarte alkateak.

Erretengibeleko Anjel Uran-
gak azaldu dutenez, hiru baldin-
tza bete beharko dira diru lagun-
tzak eskatzeko: batetik, lokalak
Alde Zaharrean egon beharko du,
eta gainera, urte bete baino gehia-
goz itxita egon den lokal bat auke-
ratu beharko da. Halaber, nego-
zioa ireki aurretik, ekintzaileek
bideragarritasun plan bat aur-
keztu beharko dute: «Proiektu se-
rioa da, eta Erretengibelek bitar-
tekari lanak soilik egingo ditu; lo-

kala bilatzea eta proiektua buru-
tzea eskatzailearen esku izango
da».

Alokairua edo eraberritzea
Diru laguntzak bi motatakoak
izango dira; alokairua ordaintze-
ko laguntza ekonomikoak izango
dira, batetik, eta lokal bat erosi
eta haren obra finantziatzeko la-
guntzak, bestetik.

Lokalen alokairuetarako diru
laguntza hiru urtetan eskainiko
du udalak: lehen urtean, alokai-
ruaren %75a ordainduko dute,
gehienez ere 450 euro eskainiz; bi-
garren urtean, prezioaren %50a
udalaren esku egongo da, gehie-
nezko 300 eurorekin, eta hiruga-
rren urtean, berriz, %25a finan-
tziatuko die Tolosako Udalak, ne-
gozioen arduradunei, 250 euroko
muga jarriz.

Halaber, lokala erosi eta erabe-

rritze lanak egiteko diru lagun-
tzak, %18 eta %21 artekoak izan-
go dira, eta ez dute 6.000 euroko
muga pasako.

Ibai Iriartek azaldu duenez,
aurtengo aurrekontutik 44.000
euroko partida bideratu du uda-
lak, egitasmo honetarako: «Le-
hen 33.000 euro bideratzen geni-
tuen, beraz, eskaera guztiei eran-
tzuna emateko moduan gara». 

Aipatzekoa da, era berean, diru

laguntza hauen biatrtez 35 nego-
zio zabaldu dituztela Tolosan
2007az geroztik, eta gaur egun 23k
jarraitzen dutela zabalik.

Inguruko informazio gehiago
eskuratu nahi duen edonork, edo
zuzenean laguntza ekonomiko
hauen eskaria egin nahi duenak,
Erretengibeleko bulegoetara jo
dezake, Tolosako Plaza Zaharre-
an. Era berean, 943 67 08 92 telefo-
no zenbakira ere dei egin daiteke.

Zerbitzuetako negozioei
ekiteko  diru laguntzak
eskainiko ditu udalak
Tolosako Alde Zaharra
dinamizatze aldera,
lokalen alokairua eta
eraberritzea
finantzatuko du udalak

Anjel Uranga eta Ibai Iriarte, Berdura plazan. ITZEA URKIZU

I. Urkizu Tolosa

Beste urte batez, Euskal Herriko
zazpi herrialdeak elkartuko ditu
dantzak, Tolosan, martxoaren
23an. Udaberri dantza taldeak
zazpigarrenez antolatuko du
Dantzari Txiki eguna, eta haur
eta gaztetxoen festari jarraipena
ematen dion erromeriak, berriz,
zortzigarren urtea beteko du. 

Honen harira, iaz 55. urteurre-
na ospatu zuen dantza taldeko ki-

deek nabarmendu dute, euskal
dantza eta ohiturei eskainitako
egun honen ibilbidea: «Gutariko
asko gaztetxoak ginen jai hau an-
tolatzen hasi zirenean, eta oso
pozgarria da, benetan, urtez urte
festa honekin jarraitu ahal iza-
tea». 

Martxoaren 23ko egitarauari
dagokionez, ez dute aldaketa na-
barmenik aurreikusi. Goizean
goiz, Euskal Herriko hamaika
txokotako dantzari gaztetxoak
iritsiko dira Plaza Zaharrera, eta
hamaiketakoa banatuko diete. 

Horrela, Udaberriko ikastaroe-
tako neska-mutilekin batera,
Errenteria (Gipuzkoa), Galdakao
(Bizkaia), Hendaia (Lapurdi),
Atarrabia (Nafarroa), Lesaka
(Nafarroa) eta Gasteizko (Araba)

300 dantzari txiki bilduko dira To-
losan. Goizeko kalejira bi zatitan
banatuko dute, eta dantzari ba-
tzuek Alde Zaharreko kaleak gi-
rotzen dituzten bitartean, gaine-
rako gaztetxoak San Frantzisko
pasealekuko ingurumarietan ari-
ko dira oinak astintzen, 11:30etik
aurrera. Eguerdi aldera, guztiak
Trianguloa plazan elkartu, eta
Plaza Berrira jaitsiko dira kaleji-
ran, bazkaldu aurretik. 

Hain zuzen ere, Tolosako elkar-
teen lana nabarmendu nahi izan
dute, Udaberriko kideek, aurten-

go Dantzari Txikiari begira: «Aur-
ten elkarteetako zuzendaritzekin
harremanetan jarri gara jaia an-
tolatzeko, eta 300 neska-mutilei
bazkaria emango diete. Horrega-
tik, eskerrak eman nahi dizkiegu
Urdiña Txiki, Aurrera, Emendek,
Ibaiondo, Iurre, Gure Kaiola, San
Esteban, Ero-Etxe, Batasuna eta
Lizardi elkarteei». 

Indarrak hartuta, beraz,
17:00etan hasiko da emanaldi na-
gusia, Plaza Berrian, eta honekin

Euskal Herri osoko dantzek 
bat egingo dute Tolosan
Udaberri dantza taldeak
urteroko Dantzari Txiki
eta Erromeria eguna
antolatu du; hilaren
23an izango da jaia

Dantzaz eta kantuz aurkeztu dute beren egitasmoa. I. URKIZU

borobilduko dute VII. Dantzari
Txiki eguna. 

Zerkausia festa gune
Haur eta gaztetxoen dantzei begi-
ra oinak astintzeko gogoz gera-
tzen denak, iluntzetik aurrera
izango du aukera, orduan hasiko
baita, zortzigarrenez ospatuko
dute erromeria. 

Triki-txaranga poteoa 19:45ean
abiatuko da Plaza Zaharretik, eta
tabernaz taberna dantzan aritu
eta gero, Zerkausian afari legea
egingo dute elkartutakoek. Afa-
londoan, berriz, Zesuma musika
taldearen doinuek dantzaraziko
dute jendea, eta tartean Larrain
dantza ere izango da. 

Afari txartelek 15 euroko pre-
zioa dute, eta Ikatza, Orbela,
Raku eta Xirimiri tabernetan
daude salgai. Udaberri dantza tal-
deko kideek, erromerian euskal
jantzi tradizionalekin parte har-
tzeko gonbita egin diete herrita-
rrei. 

300
p8 dantza taldetako 300 haur
elkartuko dira Tolosan.

GDantzari Txiki eguna



Mikel Iraola 

A
rraunlariak heziz,
hazten jarraitzen du
Tolosako Arraun Klu-
bak (TAK). 2005ean

baimen guztiak lortu, eta ofizial-
ki klub gisa erregistratu zenetik,
inoiz baino gaztetxo arraunzale
gehiago ditu TAKek. Arrakasta
horren gakoa zein den argi du Sa-
bino Alijostes,  klubeko lehenda-
kariak: «Guztion lana eta esfor-
tzua».  

Guztira, 150 pertsona inguruk
osatzen dute TAK, horietako 110
hamabi taldetan banatuta dau-
den eskualdeko gaztetxok. Talde
gehien dituen maila etorkizune-
ko neskena da, lau ontzik hartzen
baitute parte talde urdinarekin;
infantil eta kadete mutilen mai-
lan, eta jubenil neska zein muti-
len mailan, berriz, bina batelekin
lehiatzen da TAK. 

Talde gehiago ateratzeko auke-
ra balitz, egingo luketela dio Ali-
jostesek, baina ez dute hainbeste-
rako baliabiderik. «Atoi bakoitze-
an seina batel eraman ditzakegu,
eta horiek, ondoren, txandaka
erabiltzen ditugu. Batzuk uretan
dauden bitartean, besteek kanpo-
an itxaroten dute euren txanda.
Azken urteotan horrela ibili izan
gara, topera».  

Irailean hasi zituzten entrena-
menduak, eta une honetan bate-
len txapelketaren erdian daude.
Dena den, ez dira hilabete errazak
izan; uholdeen eraginez Oria
ibaia indar handiz jaitsi, eta hila-
bete eta erdian ezin uretara irten

egon dira. «Helduen mailan ez da
hainbeste nabaritu geldialdi hori,
arraunean ondo dakitelako. Bai-
na gazteenek ura behar dute, eta
hori falta izan dutela nabari izan
da orain arteko estropadetan.
Hala ere, pixkana erritmoa har-
tzen ari dira guztiak». 

Dominak lortzeko borrokan
Denboraldiaren erdian dira orain
TAKeko arraunlariak. Batelen li-
gaxkako bost estropada jokatu di-
tuzte jada, eta zazpi falta zaizkie
amaierara iristeko. Denetariko
emaitzak daudela dio presidente-
ak, baina orokorrean «onak» iza-
ten ari direla aitortzen du. 

Etorkizuneko nesken mailan,
37 neskek osatutako lau batel ditu
TAKek, eta estropada bakoitzero
taldeetako arraunlariak aldatu
egiten dituzte. Mailako lehen tal-
dea sailkapen nagusiko lauga-
rren postuan doa 69 punturekin,
Orio (82), Hibaika (79) eta Herna-
niren (78) atzetik, baina Alijoste-
sen ustez, tarteak gero eta txikia-
goak dira: «Pixkana hobera doaz,
eta denboraldi amaieran domina
lortzea oso zaila den arren, estro-
padaren batean lortzeko aukerak
daude. Dena den, kale txar bat
izan edo ziaboga bat gaizki eginez
gero, edozer gerta daiteke». Biga-
rren taldea bederatzigarrena da;
D taldea hamahirugarren, eta C
ontzia, hamabostgarren. 

Infantil mutiletan, berriz, do-
minen lehia urruti geratzen da. A
taldea seigarren postuan doa, eta
bigarrena hamahirugarren. Ka-
deteetan, ordea, brontzezko do-

mina lortzeko lehian daude bete-
betean. Une honetan hirugarrena
da taldea, baina Getaria eta Illun-
be puntu bakarrera ditu. «Lortu-
ko dugulakoan nago», dio Alijos-
tesek esperantzaz. 

Jubenil neskak bigarrenak
dira, eta hauek ere denboraldi
amaieran domina eskuratzeko
aukera asko dituzte. Gainera, Ali-
jostesek taldeak izan duen bilaka-
era ona azpimarratu du, «duela
hilabete minutu batera izan, eta
orain, hamar segundotara» bai-
taude. Bigarren taldea laugarre-
na da. 

Maila bereko mutilak dira txa-
pelketa irabazteko bide onean do-
azenak. Tolosarrak lehen pos-
tuan daude, eta orain artean, bost
estropadetatik lau irabazi dituz-
te. «Ezer arrarorik ez bada, txa-
pelketa gertu daukagu». 

Laguntza eskasak
Gauzak, baina, ez dira errazak
izaten ari tolosarrentzat. Arraun
mundua oso garestia da, eta uda-
lak ematen dituen laguntzak sa-
rritan ez dira nahikoa izaten.
Duela bi urte, subentzioaz gaine-
ko diru laguntzak hutsean utzi zi-
tuen gobernu berriak, eta ia klu-
ba «pikutara» joateko arriskuan
izan zela aitortu du Alijostesek:
«Badakit egoera ez dela ona, bai-
na udalak Tolosako klubei ema-
ten digun dirua gutxi dela uste
dut. Guk, esaterako, gastu asko
izaten dugu astebururo autobu-
sak alokatu, lo egiteko hotelak
hartu, jaten eman, eta materiala
eta lokalak  mantentzen». Dena

den, ekonomikoki ondo daudela
dio presidenteak: «Inbertsio osoa
egina dugu jada,eta zor guztiak
garbituta. Eta hori ona da». 

Gustuko bidean, ordea, ez dira
kontrako noranzkoan doazen ola-
tuez kikiltzen utziko. Betiko hel-

buruak mantenduz, «lanean go-
gor» jarraituko dutela aitortu du
Alijostesek. «Zortez, talde asko
dauzkagu. Oso pozgarria da hori,
azken finean, inguruko gazteek
hemen arraun egiteko aukera iza-
tea baita garrantzitsuena». 

Egungo egoera ekonomikoa hoberena ez den arren, Tolosako Arraun Klubak gogor jarraitzen du lanean, eta
inoiz baino gazte eta talde gehiago ditu. Guztira 150 pertsona daude, eta hamabi talderekin lehiatzen dira.

Gustuko bidean, olaturik ez

Guztira 150 pertsonek osatzen dute Tolosako Arraun Kluba. Geroz eta gehiago dira, eta gustura daude egindako lanarekin. HITZA

Lau urte eta gero, senior neskek Getaria-
Tolosa gisa ibilbidea amaitutzat jo dute

D
Lau urtetan, liga bat,Euskadiko lau txapelketa,Gipuzkoako
beste bi,Gipuzkoako Ligaren bi,eta 30 bandera baino gehia-

go eskuratu ondoren,Getaria-Tolosak ez du trainerua izango,bi klu-
ben harteko hitzarmena amaitu eta gero.Amaiera nahasia izan du
taldeak.Getariarrek Anjel Larrañaga prestatzaile tolosarraren ja-
rrera txarra izan dela adierazi dute.Aldiz,tolosarrak ez dira gustura
sentitu adierazpen horiekin eta beren entrenatzailea defendatu
dute.Alijostesek,baina,ika mikak alde batera utzi eta lanean jarrai-
tu behar dela dio: «Bidean gauza bat ahaztu da: ez dagoela dirurik.
Neskek ez dute laguntzarik jasotzen aldundiaren partetik.Eta gero
berdintasuna diote.Gugatik balitz,nahiko jende daukagu lehiatze-
ko».Titularretako batzuk Zumaian arituko dira datorren denboral-
dian.Jubenilek,aldiz,Zarautzekin lehiatzeko aukera dute.



Mikel Iraola Larraul

Hirugarren urtez jarraian jokatu-
ko den Larraul-Ernio-Larraul las-
terketak eskualdeko mendi korri-
kalaririk ausartenak bilduko
ditu igande honetan. Aurtengo
edizioan, gainera, Joxe Migel Ira-
zu, Asteasuko lasterkari ohiak,
omenaldia jasoko du Utseta kirol
elkartearen eskutik. 

Aurreko urteetan egindako ba-
lantzeak «guztiz positiboak» zire-
la ikusita, antolatzaileek ez dute
aldaketarik egin nahi izan. Las-
terketa, beraz, 10:30ean abiatuko

da Larraulgo plazatik, eta guztira,
15,5 kilometroko luzera, eta 836
metroko desnibela duen ibilbidea
bete beharko dute. «Lehen zatia,
Erniorako igoera, oso gogorra da,
buelta aldiz, lasaiagoa», adierazi
dute antolatzaileek.

Guztira, 150 parte hartzaile in-
guru espero dituzte. Dena den,
oraingoz, ia 100 lasterkarik eman
dute izena proban. «Lehenengo
urtean, 175 izan ziren. Joan den
urteko edizioan, berriz, 110, izan
ere, Orioko beste lasterketa bat
ere egun berean jokatu zen. Gure
helburua, tartean egotea da».

Horien artean, baina, Hassan
Ait Chaou, joan den urteko ira-
bazlea, ez da egongo, lesio bat tar-
teko. Aurreko bi urteetan emaku-
mezkoen mailan garaile izan zen
Nerea Amilibia zizurkildarraren
parte hartzea ere, kolokan da. 

Izen emateko aukera, zabalik

izango da lasterketaren hasiera
bitartean. Dortsala aurrez hartuz
gero, 10 euro ordaindu behar dira,
aldiz, egunean bertan, ordaindu
beharreko diru kopurua bikoitza
izango da, 20 eurokoa, hain zuzen.
www.cdutseta.es helbidean egin

III.Larraul-Ernio-Larraul lasterketak
Joxe Migel Irazu omenduko du igandean
Hassan Ait Chaou, pasa
den urteko irabazle 
eta probako errekorra
duen billabonatarra,
baja izango da 

Korrikalariak Larraulgo plazatik irten bezain laster. SARA GOMEZ

LARRAUL-ERNIO-LARRAUL

pEguna. Igandea, martxoak 10.
pIrteera ordua.10:30ean.
pDistantzia.15,5 kilometro.
pDesnibela.836 metro.
pParte-hartzaileak.150 ggb.
pErrekorra.1:09:51 (Ait Chaou)
p2012ko irabazleak.Hassan
Ait Chaou (Villabona) eta Ne-
rea Amilibia (Zizurkil).
pOmendua.Joxe Migel Irazu.

GDatuak

Mikel Iraola Larraul

Asteasuko Muño etxean jaio zen
1943. urtean. Ardo banatzaile gisa
ibili zen, baina korrikalari mo-
duan lortutako garaipenengatik
da ezaguna. Orain, ordea, laster-
ketak ikustean sufritu egiten du,
bertan egon nahi baitu. Ia egune-
ro paseatzera irtetearekin kon-
formatu behar... 
Nola hasi zinen korrika egiten?
Hamazazpi urterekin, Oñatin Gi-
puzkoako txapelketa zegoela ira-
kurri nuen egunkarian. Parte
hartu nuen, eta baita irabazi ere.
Gustura sentitu nintzenez, jarrai-
tu egin nuen. 
Irabazten jarraitu,ezta?
Bai, Madrilgo Elola trofeoaren ga-
raile izan nintzen, besteak beste.
Soldadu nengoenean ere hainbat
kros irabazi nituen Valentzia eta
Bartzelona aldean. 
Maila profesionalean gainera...
Hamabi bat urtez. Bi aldiz jokatu

nuen Espainiako Txapelketa, eta
bigarren aldian, txapeldunorde
izan, eta Luxenburgora joan nin-
tzen Munduko Txapelketa joka-
tzera. 
Donostian ere garaile izan zinen.
Atzera eginda,zer sentitzen duzu?
36 urte nituela Behobia-Donostia
lasterketa irabazi nuen, 1:03:55
denborarekin. Oso denbora ona
da, eta ez da batere erraza. Mara-
toian, berriz, bi aldiz laugarren
izan nintzen, baina bietan Euskal
Herriko lehena. Oso pozik nago
lortutakoarekin. Gainera, orain-
go ibilbidearekin ez dago aldera-
tzerik. Gure garaian gogorragoak
izaten ziren. 
Zein izan ziren zure aurkaririk gogo-
rrenak?
Aguilar eta Maiz. Batera joaten
ginen lasterketetara, oso lagunak
ginen. Eta orain ere lagun izaten
jarraitzen dugu.
Nola prestatzen zenuen zure burua
lasterketetarako?

Gabriel Gonzalezekin entrena-
tzen nuen. Dena den, nire kasa
ere kilometro asko egindakoa
naiz. Beti esan izan dut horrelako
probak ondo prestatzeko, goizean
20 kilometro, eta arratsaldean
beste 20 egin behar direla. Gogo-
rra da, baina denbora izanez gero,
ona da. 
Faltan botatzen al duzu?
Bai. Orain askotan ez naiz laster-
ketak ikustera joan ere egiten. Su-
fritu egiten dut, bertan korri egi-
ten egon nahi dudalako. Beraz, as-
tean lau aldiz ibiltzera ateratzen
naiz, eta horrekin konformatu be-
har...
Igandean, baina, Larraulen omenal-
dia egingo dizute. Zer nolako berria
izan da zuretzat?
Oso gustura nago. Garai zaha-
rrak gogoratzeko polita izaten
dira horrelakoak. 1979an, Beho-
bia-Donostia irabazi nuen hartan
herrian egin zidaten omenaldia,
eta oso polita izan zen. 

Joxe Migel Irazu 1Korrikalari ohia

«Orain sufritu egiten dut lasterketak ikusten»  

daiteke aldez aurreko izen ema-
tea. Dirua, berriz, klubaren izene-
an dagoen honako kontu korron-
tean sartu behar da: 2101 0025 41
0012780607. Ondoren, dortsala
jaso ahal izateko, ordain-agiria
eraman beharko  da.

Lasterketaren ondoren, dutxa,
masajea eta hamaiketakoa har-
tzeko  aukera izango dute parte
hartzaileek doan.

Lasterketa baino gehiago
Lasterketaren aurretik, 10:15 al-
dera, Joxe Migel Irazu korrikalari
ohiak omenaldia jasoko du. Aste-
asuarrak, ibilbide oparoa du, eta
besteak beste, Behobia-Donostia-
ko garaile izan zen. Ibilbide oparo
horren esker gisa,  plaka eta bat
zenbakidun dortsala jasoko ditu
antolatzaileen eskutik. 

HITZA



Eneritz Maiz 

Alfabetatze eta Euskalduntze Ko-
ordinakundeak (AEK) bi urtetik
behin antolatzen du Korrika, eta
18.ari ere iritsi zaio lehen pausoak
emateko eguna. Andoainen
emango zaio hasiera, eta zazpiga-
rren kilometroan sartuko da To-
losaldera Adunatik. Euskararen
aldeko lasterketa erraldoiak
Eman euskara elkarri lelopean
egingo du Andoaindik Baionara-
ko bidea.   

Euskal Herria 11 egunez geldi-
tu gabe zeharkatuko du, eta hila-
ren 24an Baionara heldu arte le-
kukoa eskuz esku pasako da.
Adunatik Ikaztegietarako bide-
an, hamaika eskutatik pasako da
lekukoa. Gizarte eragileak, elkar-
teak, udalak, taldeak, enpresak...
dira lekukoa hartuko dutenak.
Esparru askotakoak dira euska-
rarekin bat egiten dutenak. 

Hogeita bederatzi kilometro
egingo ditu Tolosaldean Korri-

kak, eta tartean milaka pertsona
inguratuko da. Bakoitzak ahal
duen moduko bultzada emango
dio euskarari. Kilometroak las-
terka eginez, metro batzuetan
parte hartuz edota bide bazterre-
tik animatuz. Ohiko oihu edo lelo-
ek ere ez dute hutsik egingo:  Tti-
pi-ttapa ttipi-ttapa korrika! edota
Hemen gaude euskararen alde!
Esne Beltza taldeak egin duen
Bagoaz!abestiak ere ez du atsede-
nik hartuko furgonetaren atzetik
lasterka doazenak animatzeko.
Herri askotan Korrika nagusia
iritsi aurretik kaleak girotuko di-
tuzte. 

Mezu zuzena du aurten Korri-
kak: «Eman euskara elkarri. Eus-
karak euskal herritarrok elkarre-
kin bizitzeko hizkuntza izan be-
har du. Elkarri hitz egiteko
hizkuntza. Elkar entzuteko eta
ulertzeko». Eta «dakienak ikasi
nahi duenari irakatsi, ulertzen
duenak hitz egiten duenari era-
biltzeko aukera eman, agintariek
herritar orori ikasteko bideak
erraztu… Denok dugu zeresana
eta zeregina. Euskara denona da
eta denontzat izan behar du. Ko-
hesiorako lehengaia eta tresna
da».  Hizkuntza eta kultura bizien
arteko bizikidetza aldarrikatu
dute AEK-tik, eta euskararen

ikaskuntzan eta erabileran oina-
rritutako elkarbizitza dute helbu-
ru koordinakundetik.

HITZA ere Korrikarekin
TOLOSALDEKO ETA LEITZALDEKO HI-
TZAk ere bat egin du Korrika las-
terketarekin. Egunkariaren kilo-
metroa harpidedunen artean zoz-
katuko da, eta Jon Vallejo
harpideduna izan da zorteduna.
Gipuzkoako Ogasunaren parean
hartuko du lekukoa Tolosako
Udalaren eskuetatik, eta Araba

etorbideko biribilguneraino era-
mango du bertan LAB sindikatu-
ko ordezkariei pasatzeko.

Beste hainbat udalek bezala,
Zizurkilgo Udalak ere erosi du
bere kilometroa aurtengo Korri-
kan, baina lekukoa eramateko
ohorea herriko alfabetatze talde-
ari uztea erabaki du udal gober-
nuak: «Talde honetan urteak da-
ramatzate alfabetatzea lantzen
eta Korrikaren mezuarekin bat,
euren ahalegina eskertu eta txa-
lotu nahi du udalak keinu hone-

kin, euskara ikasten ari diren
guztiena bezala». Era berean, eus-
kara ikastea bultzatzeko lagun-
tzei eusteko konpromisoa agertu
dute udal ordezkariek.

Euskararen aldeko
lehen urratsak
emateko 
eguna iritsi da
18.Korrika gaur hasiko
da Andoainen; Adunatik
Ikaztegietarako bidean
Tolosaldea zeharkatuko
du lekukoak

@TOLOSALDEKO ETA

LEITZALDEKO HITZA
egunkariak zuzeneko jarraipena
egingo dio Korrika-ri. Twitter
eta Facebook sare sozialetan
eta webgunean jarraitu ahal 
izango da:

tolosaldea.hitza.info



Asier Imaz Lizartza

Pello Olano euskal preso ohia
atzo goizaldean iritsi zen Lizar-
tzara, 01:30ak inguruan. Herriko
plazan 70 lagun inguru zituen
zain, harrera beroa egiteko gogo-
tsu. Txupinazoarekin batera,
hiru auto iritsi ziren jarraian kla-
xona joaz. Murtziatik zetozen. Pe-
llo Olano bigarren autotik jaitsi
zen, txaloen eta oihuen artean.
Lehen besarkaden ondoren, he-
rriko musikariek eta dantzariek
agurra eskaini zioten. Ondoren,
euria eta hotza egiten zuenez, el-
kartera joan ziren guztiak. 

Pello Olanoren lehen hitzak es-
ker ona adierazteko izan ziren.
Espetxean egon den hiru urte
hauetan berak, «eta batez ere»,
bere sendiak jasotako elkartasu-
na eskertu zuen lizartzarrak. Ja-
rraian, kartzeletan utzi duen

errealitatea gogoratu zuen: «Pre-
so bat gutxiago, bai, baina Gari
eta Aitor eta beste 600 gelditzen
dira oraindik. Haiek denak etxera
ekarri arte lanean jarraitu behar
dugu». 

Ilusioarekin kaleratu dela ere
esan zuen preso ohiak: «Ezker
abertzaleak behar banau hor

egongo naiz, eta lanean eta borro-
kan jarraituko dut prozesuaren
alde, eta herri honen askatasuna
lortu arte. Guk jasan duguna
gure seme-alabek eta ondorengo-
ek jasan ez dezaten, benetako ba-
kea eta askatasuna lortu behar di-
tugu».

Pello Olano astearte arratsal-
dean gelditu zen aske, 15.000 euro-
ko bermea ordainduta. Espetxe-
an hiru urte eta bi hilabete igaro
ditu lizartzarrak, eta ETAko kide
izatea leporatzen dio Espainiako
justiziak. Oraindik epaiketaren
zain dago. 

«Preso guztiak etxera ekarri
arte» lanean jarraitu behar
dela dio Pello Olanok 
Atzo goizaldean iritsi
zen Lizartzara euskal
preso ohia; 70 lagun
inguruk harrera beroa
egin zioten

Pello Olano, atzo goizaldean, Lizartzako elkartean lagun eta senideekin. A. I.

A. Imaz

Euskadiko Pilota Txapelketaren
finalak jokatu ziren iragan aste-
buruan, eta eskualdeetako hain-
bat pilotari egon ziren bertan. Ka-

deteetan, banaka, finala Bide-
goiango Ander Urdapilletak eta
Leitzako Eskuderok jokatu zu-
ten. Gipuzkoarrak irabazi zuen
18-14ko emaitzarekin.  

22 urte azpikoen mailan, bina-
ka, Eneko Labaka-Iñigo Labaka
hamarrean gelditu ziren. Albiz-
turko eta Anoetako pilotariek
Etxaniz-Aizpururen aurka galdu
zuten finala. 

Bestalde, Bidegoianen iragan
ostiralean Berdintasun Eguna os-
patu zuten, joko eta guzti. Lehe-

nik eta behin bi pala partida joka-
tu zituzten, eta Aburuza-Ruiz-
Senperenak osatutako hirukote-
ak irabazi zuen lehen lehia, 
20-14ko emaitzarekin, Larrarte-
Larrarte II-Dorronsororen aurka.
Herritarren partidaren ondoren,
Hernaniko bi bikote irten ziren
kantxara. 

Intxurreko pilotariei dagokio-
nez, bihar, Nagusien Hirugarren
Mailako partida jokatuko dute
Ikaztegietan, Legazpiren aurka,
19:30ean.

Ander Urdapilletak irabazi du
Euskadiko kadete txapelketa 
22 urte azpikoen mailan
Eneko eta Iñigo Labaka
bigarren gelditu dira,
finala 22-10 galdu
ondoren 

Emakumearen Nazioarteko Egunaren harira Amezketako Ugarten
eta Lizartzan otorduak egin zituzten. Ugarten 20 emakume elkartu
ziren larunbatean, giro bikainean bazkaltzera. Ondoren, musean
aritu ziren batzuk. Lizartzan, 31 emakume joan ziren afaltzera osti-
ralean. Aurrez, Kazeta gunean, herrian bizi den Itziar Saenz de Ojer-
en bakarrizketaz gozatu zuten. Emakumea eta sexua izan zen ba-
karrizketarako gaia. HITZA

EMAKUMEEN BILKURAK

Irudia q

A. Imaz 

Alegiako gaztetxearen 25. urteu-
rrenaren harira udaberriko egi-
tasmoa bihar, hilaren 15ean, jarri-
ko dute martxan. Zuloak eta Sur-

fin Kaos taldeek kontzertua es-
kainiko dute gaztetxean,
22:30etan hasita. Sarrerak bertan
jarriko dituzte salgai, zazpi euro-
tan. Gaztetxetik eskualdera deial-
dia luzatu dute.

Surfin Kaos hiruko donostia-
rrak Goizalde surrealistak diskoa
aurkeztuko du Alegian,
rock&roll-a ardatz. Zuloak, aldiz,
Fermin Muguruzak sustatutako
taldea da, hain zuzen ere, film do-
kumental baten aitzakian sortu-
takoa. 

Surfin Kaos eta Zuloak,
Alegiako gaztetxean 
25. urteurrenaren harira
antolatu dute
kontzertua; sarrerak
ostiralean egongo dira
salgai, zazpi eurotan

pBideoa.Pello Olanori Lizar-
tzan egin zioten ha-
rreraren bideoa ikus-
teko, eskaneatu he-
men QR kodea.



Urtero moduan, mus txapelketako finalak jokatuko dituzte, etzi. I.T.

I. Terradillos Berastegi

Giro ederra nagusituko da aste-
buruan Berastegin. Gazte Festak
ospatuko dituzte, eta Urepel el-
karteak biharko eta etzirako eki-
taldi sorta oparoa du prestatua.

Berrikuntza moduan, pintxo
potearekin hasiko dituzte bihar
festak. «Bi aldiz pintxo potea egin
dugu Berastegin, eta harrera ona
izan dutenez, jaietan ere sartzea
erabaki dugu», azaldu dute Ure-
pel elkartetik. Gainera, herriko
trikitilarien doinuak izango di-
tuzte giroa alaitzeko. Pintxo po-
tea amaitzean aparkaleku azpiko
lokalean elkartuko dira afaltze-
ko. 120 lagunek eman dute izena
bertarako, beraz, festa giroa ziur-
taturik dago hor ere. Gaua boro-
biltzeko, dantzaldia izango dute
goizaldera arte, Aierrik taldearen
eskutik.

Larunbatean, berriz, mus txa-
pelketako finalak jokatuko dituz-

te elkartean, eta ondoren bertso
saio berezia izango da. Amaia
Agirre eta Iker Iriarte ariko dira
gai jartzaile moduan, eta ikusleek
ere proposatuko dituzte gaiak.
Bertsotan, berriz, bertsolari gaz-
teak ariko dira. Ondoren, urtero
errepikatzen diren, eta harrera
«oso ona» izaten duten sagardo
dastaketa eta toka txapelketa
izango dira, eta amaitzeko kon-
tzertuak. Urepel elkartetik herri-
tar oro animatu dute festara.

Pintxo potearekin
hasiko dira gazte
festak Berastegin
Bihar eta etzi ospatuko
dituzte Urepel
elkartearen eskutik;
120 lagun elkartuko dira
biharko herri afarian

Tolosa&Co merkatarien eta ostalarien elkarteak
Gabonetako kanpainaren barruan egin zuen zoz-
ketaren sari banaketa egin dute. Josune Mendiza-
bal tolosarra izan da 1.000 euroko txekearen ira-
bazlea. Solana 4 tabernan jaso zuen txartela, eta

elkartearen barruko saltokietan erabili ahalko du
irabazleak. Solana 4ko Leire Jurio eta merkatarien
elkarteko ordezkari Josean Orusen eskutik jaso
zuen saria. Beste bi sariak eman gabe geratu dira,
ez delako irabazlerik agertu.HITZA

BANATU DUTE 1.000 EUROKO SARIA

Irudia qTolosa

MARTXOAK 15, OSTIRALA

p19:00.Pintxo potea, herriko
trikitilariek alaiturik.
p21:30.Herri afaria.
p00:30.Aierrik erromeri talde-
aren dantzaldia goizaldera arte.

MARTXOAK 16, LARUNBATA

p15:00.Mus txapelketako fina-
lak herriko biltokian.
p18:00.Bertso saio berezia.
pOndoren.Sagardo dastaketa
eta toka txapelketa.
p00:00.D-pintxos eta 3 gabe 2
taldeen kontzertuak.

GEgitaraua

I. Terradillos 

Nafarroako Gobernuak basogin-
tzarako diru laguntzak eten edota
izozteko erabakia hartu du. Neu-
rriak eragin zuzena du herrietako
aurrekontuetan, kasurik okerre-
nean, aurreikusia zuten diru ko-
puru bat ez delako helduko edota
beranduago iritsiko baita. Leitza
eta Aresoren kasuan, azken hori
gertatuko litzateke, hau da,
2013rako espero zuten laguntza
2015ean iritsiko litzateke. 

Ur Algero Aresoko alkateak
azaldu duenaren arabera, «krisia-

ren eraginez, basogintza alde ba-
tera uzten ari dira Nafarroako Go-
bernutik». Euren kasuan, 2011
urtean izan ziren uholdeek era-
gindako kalteak konpontzea au-
rreikusi zuten 2013ko aurrekon-
tuetan. Horretarako, gobernutik
diru kopuru bat zegoen onartua,
baina azkenean bi urte barru ja-
soko dute. «Diru laguntza izoztu
dute, eta hurrengo urteko deial-
dia kendu dutenez, printzipioz

2015era arte itxaron beharko
dugu jasotzeko». Aresoko alkate-
aren hitzetan, beraiek baino egoe-
ra okerragoan geratu diren he-
rriak badira: «Batzuk dagoeneko
obra batzuk eginak dituzte diru
laguntza jasoko zutelakoan, eta
orain jakin dute ez dutela jasoko».
Diru laguntza beranduago iristea
espero den arren, konponketa ho-
riekin jarraitzeko asmoa adierazi
du Algerok.

Basogintzarako diru laguntzak
eten edo izoztu dituzte Nafarroan 
Aresoko eta Leitzako
udalek ez dute 
2013an jasoko hainbat
konponketa egiteko
aurreikusitako dirua

Aurten jaso behar zuten dirua 2015ean jasoko dute Areson. E.M.

2 Agenda

GAUR

DEIALDIAK
pAlegia. Atez ateko hondakin
bilketa martxan jartzeko gizar-
teratze prozesua hasi dute, Ale-
gian. Gaur, 18:00etan, Larraitz
auzokoentzat izango da kultur
etxean, gazteleraz.
pAsteasu.Sagain Mendi talde-
ak, hilaren 16an irteera egingo
du. Kostako bosgarren etapa
burutuko dute: Donostiatik hasi
eta Zarautzeraino. 24 kilome-
trao inguruko etapa da, eta sei
ordu inguruko iraupena izango
du. Autobusa Asteasutik
08:00etan irtengo da, eta itzu-
lera arratsaldean izango da. Ki-
roldegian izena ematerakoan 12
euro ordaindu beharko da. Gaur
da izena emateko azken eguna.
pZizurkil. Atez ateko hondakin
bilketa martxan jartzeko gizar-
teratze prozesuarekin ari dira,
eta hirugarren bilera, gaur,
19:30ean izango da. Kasu hone-
tan, Ubarekoei zuzendua da.
pTolosa. Atsedena taldeak
mendi irteera antolatu du Lea-
burura hilaren 24rako. 3.maila-
tik 6.mailara bitarteko gazte-
txoentzat izango da. Izena ema-
teko hilaren 20a baino lehen

2 Farmaziak

GAUR

pTolosa.Egunekoa eta gaue-
koa: Olarreaga,I.Korreo kalea 2.
Telefonoa: 943 67 01 28.
pLeitza.Erbiti, O. Lizarraga ka-
lea, 7. Telefonoa: 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.

675 70 66 54 edo 627 12 20 73
telefono zenbakietara deitu be-
har da.
pAmasa-Villabona.Bazkide
kopurua handitzeko, hilaren
1etik Olaederra kiroldegiko ma-
trikulazioa dohainik da bazkide
berrientzat (aurrez bazkide izan
eta baja eman zutenentzat ez
da doan). Tarifa berriak eta
2013ko egutegia www.villabo-
na.net webgunean kontsultatu
daiteke.
pTolosa.Stop kaleratzeak pla-
taformak bilera egingo du, gaur,
Bonberenean. 19:00etan elkar-
tuko dira, eta herritarrei parte
hartzeko deia egin diete.

Europa iparraldetik etorritako fronte hotza bete-
betean iritsi zen atzo. Elurra berriz ere Tolosalde-
an eta Leitzaldean agertu da, udaberrirako aste-
bete falta denean, eta tenperaturek behera egin
dute. Antza, oraindik negua ez dela amaitu gogo-

rarazi nahi du eguraldiak. Alerta laranja eman du
Eusko Jaurlaritzako Segurtasun Sailak, elurteen-
gatik, gaur eguerdira arte. Bihartik aurrera joko du
epeltzera. Irudietan, Orendain (goian) eta Larte
mendia (behean) elurtuta, atzo. E.MAIZ/I.G.L.

NEGU GORRIA BERRIRO ITZULI DA

Irudia q

2 Agurrak


